
Abstrak

Kumpulan Nobat Nafiri Melaka merupakan satu kumpulan
persembahan gendang, gong dan serunai yang bertempat di Kampung
Gedong, Bukit Cina, Melaka dan diketuai oleh Khairel Annuar bin Haji
Abu Bakar. Sifat sosio-muzikal kumpulan ini sukar dikenal pasti
disebabkan ia mewarisi naratif asal-usul yang menggelar diri sebagai
pewaris nobat Kesultanan Melaka, tetapi pada hakikatnya berfungsi
sebagai satu kumpulan seni budaya yang aktif dalam pelbagai acara
awam dan majlis orang ramai. Sebagai satu usaha untuk memahami
genre kumpulan ini secara tepat, kertas ini meninjau aspek
perkembangan kumpulan, gaya persembahan, struktur muzik dan
perlakuan sosial kumpulan tersebut. Hasil kajian mendapati
ketidaksinambungan dalam huraian perkembangan kumpulan, dan
kedua-dua ciri eksklusif dan inklusif dapat dilihat pada repertoir
lagunya, yang mana dikategorii dan diasingkan oleh pemain mengikut
status pendengar. Perlakuan kumpulan pula menunjukkan ciri-ciri
eksklusif dan mistik. Kesimpulannya Kumpulan Nobat Nafiri
merupakan satu tradisi hibrid yang merangkumi status sosial yang

bertentangan dan persoalan berkenaan dengan identitinya masih belum
dapat dijawab.

Abstract

The Nobat Nafiri Group of Melaka is a performance group of gendang,
gong and serunai located at Kampung Gedong, Bukit Cina, Melaka and
is led by Khairel Annuar bin Haji Abu Bakar. The socio-musical nature
of this group is hard to determine because it inherits a narrative of
origin that claims to be the successor of nobat of the Malacca sultanate,
but in reality functions as a cultural group that is active in various
formal events and public ceremonies. As an effort to understand the
genre of this group precisely, this paper examines the aspects of group
development, performance style, music structure and social behaviour.
Research result finds inconsistencies in the explanation of group
development, and both exclusive and inclusive characteristics were
observed in its song repertoire, which is categorised and differentiated
by the performers according to the status of listener. Group behaviour
shows exclusive and mystic traits. In conclusion Nobat Nafiri Group is
a hybrid tradition that encompasses opposite social status and the
question pertaining to its identity is yet to have an answer.

Demi mempamerkan keistimewaan status pemerintah, muzik
persembahan di istana biasanya menjarakkan diri daripada genre-genre
rakyat supaya perbezaan status muzik ini menjadi ketara. Bukan sahaja
lagu yang dimainkan dan alat yang digunakan berbeza, hak untuk
mempersembahkan muzik istana juga dihadkan kepada golongan
tertentu sahaja. Sememangnya tradisi istana dan rakyat adalah
berlawanan dari semua sudut termasuk peranan, ketetapan, struktur
muzik, peralatan dan hak persembahan. Namun ditemui di bandar
Melaka satu kumpulan yang bermama Nobat Nafiri yang
menggambarkan tradisi istana dan rakyat secara serentak. Walaupun
mempunyai gelaran kumpulan dan salasilah pemain seperti kumpulan
muzik istana yang bersifat eksklusif, Nobat Nafiri kini hidup sebagai
kumpulan yang bertujuan untuk mengiringi perarakan tetamu,
menghibur dan boleh mempersembahkan apa-apa jua lagu kesukaan
ramai. Ini telah membangkitkan beberapa persoalan berkenaan dengan
klasifikasi muzik, dan juga persoalan tentang sifat kemajmukan tradisi
lisan Melayu di bandar Melaka, satu bandar yang telah mengalami arus
sejarah  kesultanan serta penjajahan. Kertas ini memberi satu
dokumentasi terhadap kumpulan Nobat Nafiri sebagai satu lagi
khazanah bersifat penggabungan budaya yang diwarisi turun-kemurun
di kalangan rakyat Melaka. Berbanding dengan tradisi Melaka lain,
Nobat Nafiri adalah unik kerana ia melangkau kedudukan sosial yang
bertentangan, iaitu antara raja dengan rakyat.

Nobat Nafiri dimainkan semasa majlis-majlis perkahwinan,
mengiringi silat (silat yang berasal dari Melaka sahaja) dan untuk
perarakan orang-orang kenamaan untuk majlis-majlis rasmi kerajaan
negeri Melaka. Pemain kumpulan ini hendaklah terdiri dari satu jurai
keturunan yang sama dan saling mempunyai perkaitan persaudaraan.
Wujudnya kumpulan Nobat Nafiri tidak diketahui ramai mahupun di
Melaka. Penggiat seni di Melaka sama ada tidak tahu akan adanya
kumpulan ini atau tidak pernah lihat persembahannya (Wardi bin
Sheikh Kadir, Haji Mokhtar bin Abdullah, temu bual, 2013). Namun,
Nobat Nafiri pernah diketengahkan dalam dua peristiwa yang lepas.
Pertamanya ialah semasa ia dipersembahkan untuk mengiringi Sultan
Negeri Kelantan semasa baginda berangkat ke Melaka sekitar 1979.
Yang kedua adalah semasa monumen replika alat muzik Nobat Nafiri
didirikan oleh kerajaan Negeri Melaka pada persimpangan trafik Jalan
Bukit Beruang, sebagai tanda pengiktirafan Nobat Nafiri sebagai satu
tradisi yang melambangkan Melaka.

Kampong Bukit Gedong, Bukit Cina terletak di Jalan Puteri
Hang Li Poh dan merupakan sebahagian daripada bahagian Melaka
Tengah. Letaknya adalah lebih kurang dua kilometer dari pusat Bandar
dan mempunyai lebih kurang 50-80 buah keluarga. Penduduk kampung
kebanyakannya bekerja dengan agensi kerajaan. Kumpulan Nobat
Nafiri kini diketuai oleh Encik Khairel Haji Abu Bakar dan merupakan
satu tradisi yang menggabungkan serunai, gendang ibu, gendang anak,
gong dan juga tamborin. Jelas bahawa Nobat Nafiri adalah satu tradisi
yang unik sehingga pernah menarik perhatian pihak berkuasa akan
tetapi kewujudan sebenarnya bersama dengan fungsi, identiti dan
ciri-ciri sosial dan muzikalnya tidak ketahui secara meluas. Namanya
sebagai nobat memberi satu persoalan sama ada wujudnya kumpulan
nobat untuk Kesultanan Melaka (sememangnya wujud jika mengikut
catatan sejarah) yang berakhir pada 1600, dan jika ada, adakah
kumpulan di Kampung Gedong ini merupakan pewarisnya. Sebaliknya,
jika persembahan sekarang dijalankan untuk rakyat dan bukannya raja,
apakah ciri-ciri yang ada dalam tradisi ini yang masih mencerminkan
nobat? Sifat Nobat Nafiri yang ambiguiti inilah menjadi tumpuan
utama kajian ini.

PERKEMBANGAN KUMPULAN NOBAT NAFIRI

Pengetahuan mengenai perkembangan kumpulan Nobat Nafiri
diperolehi daripada ulasan lisan oleh Khairel Annuar bin Haji Abu
Bakar dan juga berpandukan penulisan ilmiah yang ditulis oleh
Marwan Abu Kassim. Kumpulan persembahan yang ada sekarang
dikatakan diasaskan pada 1918 oleh Haji Mohd Akib bin Salleh di
mana pada waktu itu persembahan dimainkan ketika berlangsungnya
permainan gasing pangkah di gelanggang bertempat Bukit Serindit,
Melaka. Kumpulan kemudian bertukar ke tapak baru di Kampung
Bukit Gedong di Bukit Cina. Kumpulan ini diambil alih oleh Haji Abu
Bakar bin Mahmud pada 1935 selama 35 tahun sebelum diambil alih
oleh anak saudaranya sendiri iaitu Tuan Haji Arshad b. Latif (Mat Chat)
pada tahun 1970an. Ketua kumpulan pada masa sekarang merupakan
anak kepada Haji Abu Bakar Mahmud iaitu Khairel Annuar bin Hajt
Abu Bakar, yang mengambil alih kumpulan pada 1998.



.

Menurut Khairel Annuar, bapanya menceritakan ketika Aceh
menyerang Melaka, mereka menyanyikan lagu-lagu yang memberi
semangat semasa penyerangan dilakukan. Dipercayai bahawa
lagu-lagu tersebutlah yang diwarisi oleh kumpulan Gong Gendang
ataupun Nobat Nafiri sekarang.. Pada hari ini, adalah dikatakan Nobat
Nafiri “berasal” daripada Kerajaan di Bentan, Majapahit dan
Palembang, dari “orang laut” atau orang Bugis, namun kaitan
sebenarnya belum dikenal pasti :. Dengan informasi yang terbatas, asal
usul Nobat Nafiri tidak dapat dikenal pasti secara kukuh pada masa ini.

1 Serangan yang dimaksudkan di sini barangkali merujuk kepada beberapa
serangan yang dilakukan oleh Kesultanan Aceh Darussalam terhadap Melaka
yang diperintah oleh Portugis dalam tempoh lebih kurang seratus tahun iaitu
antara 1537 hingga 1629. Tempoh ini juga merupakan masa Kesultanan di
Johor cuba merampas Melaka kembali daripada Portugis. Untuk menguasai
Selat Melaka, Aceh terlibat dalam peperangan tiga segi antara Johor dan
Portugis-Melaka. Pada 1567-68, Johor membantu Aceh untuk menyerang
Portugis Melaka. Pada 1628-29, Aceh berjaya memerintah Melaka hanya
untuk beberapa bulan.

1 Adalah sukar untuk mengetahui sama ada tradisi permainan ini pada asalnya
merupakan nobat sama sekali, dan juga sama ada ia adalah tradisi orang
Bugis. Ini kerana jika permainan ini pada asalnya merupakan lagu perang
semasa Aceh menyerang Melaka, ia sememangnya bukan tradisi untuk istana
di Melaka. Berkenaan dengan keturunan Bugis pula, pemerintah berketurunan
Bugis memegang kuasa di Aceh hanya bermula pada 1641 (bermula dengan
Sultanah Sri Ratu Safiatuddin Tajul Alam), iaitu 12 tahun selepas Aceh
berundur daripada Melaka pada 1629. Ini bermaksud Jika permainan ini
dibawa oleh Aceh ke Melaka pada masa Aceh memerintah Melaka pada
1628-1629, ianya berkemungkinan bukan tradisi orang Bugis.

Ulasan yang lazim diberikan mengenai fungsi permainan pula
adalah seperti berikut. Fungsi permainan Nobat Nafiri ketika zaman
kesultanan Melayu Melaka ialah untuk upacara—upacara di istana dan
untuk golongan bangsawan seperti menyambut keberangkatan
Raja-Raja  Melayu dan  ketika menyambut  kepulangan
pahlawan-pahlawan Melaka dari berperang. Maka sebab itulah Nobat
Nafiri diangkat sebagai alat kebesaran diraja Melaka. Tetapi fungsi



Nobat Nafiri telah berubah apabila kerajaan Melaka tidak mempunyai
Kesultanan. Maka permainan ini pada masa sekarang cuma berperanan
untuk memberi persembahan di majlis-majlis perkahwinan, mengiringi
persembahan silat 1aitu silat yang berasal dari negeri Melaka sahaja dan
ketika mengiringi perarakan orang-orang kenamaan untuk
majlis-majlis rasmi kerajaan negeri Melaka ;

Cerita asal usul juga menjadi rumit disebabkan oleh hal
berkenaan dengan penamaan untuk kumpulan ini, di mana nama Nobat
Nafiri ini diterima pakai hanya selepas tahun 1979. Nama kumpulan
yang dahulunya ialah Gong Gendang, yang tidak membawa apa-apa
maksud yang berkaitan dengan istana mahupun pemerintah. Tambahan
pula, kepunyaan pengasas kumpulan pada 1918 juga menunjukkan
kumpulan ini merupakan satu organisasi yang dibentuk (atau dibentuk
semula). Namun muzik Gong Gendang menunjukkan sifat nobat dan
disahkan oleh pemerintah Melayu sendiri. Pada 1979, Encik Khairel
mengikuti kumpulan muzik perarakan yang diketuai oleh arwah
datuknya yang diberi nama °‘Gong Gendang’ untuk mengiringi
keberangkatan Yang Dipertuan Agong ketika itu iaitu Sultan Yahya
Petra ibni Almarhum Sultan Ibrahim Petra (yang juga merupakan
Sultan Negeri Kelantan) ke Padang Pahlawan, Melaka untuk
merasmikan bangunan Istana Melaka yang sudah dipulihara. Apabila
Baginda melihat kumpulan tersebut, Baginda bertitah permainan muzik
perarakan yang dipersembahkan adalah seperti alunan muzik iringan di
istana. Lantas terus memberi titah untuk menukar nama dari kumpulan
‘Gong Gendang’ ke ‘Nobat Nafiri’. Bermula dengan peristiwa ini,
kumpulan Gong Gendang yang dinamakan sebagai nobat dijadikan
lambang kota Melaka sehinggalah monumen alat muzik didirikan di

simpang Jalan Beruang.

Tertimbul soalan bahawa apakah identiti sebenar Gong
Gendang daripada masa ia ditubuhkan pada 1918 sehingga ia
dinamakan semula pada 1979. Salah satu aspek yang membezakan
Gong Gendang dengan tradisi rakyat lain adalah pada amalan
pewarisan tradisi yang ketat. Kumpulan ini mempunyai pantang larang
di mana pemain hendaklah terdiri dari satu jurai keturunan yang sama
dan saling mempunyai perkaitan tali persaudaraan. Mereka yang tidak
berkaitan adalah ditegah memainkan sebarang alat muzik Nobat Nafiri
tersebut walaupun mempunyai asas bermain alat muzik tersebut.
Mereka yang ingin menyentuh atau memainkan peralatan ini harus



sUlasan ini juga menimbulkan persoalan bila dibandingkan dengan cerita asal
usul Nobat Nafiri. Ulasan di atas menggambarkan permainan ini berfungsi
sebagai nobat di Kesultanan Melaka. Namun, jika permainan ini dibawa oleh
Aceh atau “orang laut” semasa ia menyerang Melaka, Kesultanan Melaka
tidak wujud ketika itu kerana Melaka telah diambil alih oleh Portugis. Jika
permainan ini memang berfungsi sebagai nobat untuk raja-raja Melayu, ia
sepatutnya dipermainkan di Bentan dan seterusnya di Johor dan bukannya di
Melaka. Namun hakikatnya permainan ini sekarang wujud di Melaka.

mendapat kebenaran atau persetujuan dari ketua kumpulan. Segala
persoalan tentang pantang larang ini adalah berkaitan dengan perjanjian
orang tua-tua dahulu yang hanya mahu keturunannya sahaja yang boleh
memainkan permainan ini. Ia dipercayai ada kaitan dengan ‘semangat’
yang menjaga alat-alat muzik tersebut. Di sini terlihat sifat eksklusif
Nobat Nafiri yang membezakan diri dengan genre rakyat.

Salasilah keturunan pewaris menunjukan sifat eksklusif yang
ada pada Kumpulan Nobat Nafiri seperti nobat di negeri lain. Pemain
Nobat Nafiri adalah dilarang atau ditegah dari mengajar permainan ini
kepada orang lain. Ahli-ahli Nobat Nafiri hanya boleh menurunkan cara
bermain apabila dijjazahkan dari ketua kumpulan.

HJ. .\hhmu'l b. Mahdl ¢ P SEPUPU <« $ HJ. Mobd AhKid b. Salleh (1918)
|
| l |
Hj. Abu Bakar Che Mah Embok Omar b. Mahmud HJ. Samad b. HJ Abkid
b. Mahmud (1935) bt. Mahmud bt. Mahmud
+Johari bt. Jalnudin  + Latif + Mamat |
| | 1 ' 1 |
| | I l . | o
Kamariah bt Azazah bt Majid b. Hj Arshad Mohd Mokhtar Ramli AbuKassim Roslan b.Ibrahim Md Ner
Hj. Abu Bakar HJ AbuBakar Hj AIn Bakar b.Latif(1970) b.Latif b.Mamat b.Mamatb.Mamat b.Omar b.Omar Omar
Kialrel b, Mohd. Shah Ithnin b. Majid M.Acdil Rm'll Roszairi b Marwan Azx!m b
Haji Abu Bakar Reza b. Md b. Mohd b. Ramll Ramii b. Abu Kassim Md Ner
(1998) Ghanl |
Ismall b. Ithnin

Rajah 1 Salasilah pemain Kumpulan Nobat Nafiri Melaka



Permainan Nobat Nafiri mempunyai aturan-aturan tertentu
sebelum permainan bermula iaitu bacaan jampi mantera akan
mengiringi pembukaan lagu. Pantang larang bukan sahaja perlu diikuti
malahan perlu difahami agar tidak berlaku sesuatu kejadian yang boleh
memudaratkan diri pemain-pemain.

Apa yang lebih jelas adalah peranan kumpulan Nobat Nafiri
sebagai satu kumpulan kebudayaan yang mengiringi pelbagai acara
rasmi dan tidak rasmi sejak tahun 70an hingga sekarang. Kumpulan
Nobat Nafiri sering mendapat penghormatan untuk memberi
persembahan di sekitar Melaka dan negeri-negeri lain. Ia terbahagi
kepada persembahan acara rasmi yang bermaksud persembahan untuk
acara rasmi kerajaan negeri Melaka dan agensi-agensi kerajaan. Di
antara persembahan acara rasmi yang pernah melibatkan Nobat Nafiri
yang dicatatkan oleh kumpulan ini semasa diterajui oleh Tuan Haji
Arshad Latif sehingga diserahkan kepada ketua sekarang iaitu Encik
Khairel bin Haji Abu Bakar ialah :

* Minggu kesenian Melaka di Universiti Malaya dari 25
| hingga 29 November 1986.

» Menyambut ketibaan Perdana Menteri ketika itu Dato’ Seri
Dr Mahathir b. Mohamad melawat Melaka pada 12 Julai

i 1990.

|« Memasuki Pertandingan Nobat di Kuala Lumpur pada
| tahun 1994

« Persembahan Nobat Nafiri ssmpena sambutan Hari Melaka
Bandaraya Bersejarah pada 15 April 1999.

o Persembahan ketika meraikan hari perkahwinan anak
Menteri Besar Pahang ketika itu, Tan Sri Khalil b. Yaakub

pada 17 April 1999.

e Menyambut ketika upacara perasmian Pesta Air
Kebangsaan di Pantai Kundur oleh Ke Bawah Duli Yang
Maha Mulia Seri Paduka Yang Dipertuan Agong (DYMM)
Sultan Salahuddin ibni Abdul Aziz Shah pada tahun 2000. |




e e e e e e e e e e ———————————————— ]

« Meraikan keberangkatan Ke Bawah Duli Yang Maha Mulia |
Seri Paduka Yang Dipertuan Agong (DYMM) Sultan |
Salahuddin ibni Abdul Aziz Shah ketika melawat Kampung
Morten

« Memberi persembahan perasmian bangunan baru Majlis
Bandaraya Melaka Bersejarah (MBMB) pada 15 April 2003.

» Memberi persembahan selama setahun pada tahun 2006 di |
Menara Taming Sari, Bandar Hilir, Melaka sebagai salah
satu program pengisian aktiviti seni.

Manakala untuk persembahan untuk acara tidak rasmi,
kumpulan Nobat Nafiri menerima undangan-undangan pada
majlis-majlis perkahwinan dan dianggarkan lebih dari ratusan
undangan. Dalam konteks ini kumpulan yang bertindak memeriahkan
majlis-majlis perkahwinan dan memenuhi upacara pertunjukan
permainan silat. Kumpulan Nobat Nafiri juga pernah memberi
persembahan untuk majlis keramaian bekas-bekas penduduk Kampong
Bukit Gedong dan majlis menyambut bulan Ramadhan pada tahun
2000. Selain daripada itu permainan Nobat Nafiri juga pernah diundang
untuk terlibat di dalam persembahan perarakan Citrawarna, di Dataran
Merdeka, Kuala Lumpur anjuran Kementerian Kebudayaan, Kesenian
dan Pelancongan ketika itu pada tahun 2005.

Persembahan acara rasmi pada 1979 untuk meraikan
keberangkatan Yang Dipertuan Agong ketika itu menjadikan kumpulan
Nobat Nafiri mula dikenali di sekitar Melaka. Ketua Menteri Melaka
ketika itu, Tan Sri Abdul Rahim Thamby Chik begitu menghargai
permainan Nobat Nafiri dan sering mengundang kumpulan tersebut
untuk memberi persembahan di acara-acara rasmi kerajaan negeri
Melaka. Sehingga ditubuhkan satu tugu replika alat-alat muzik Nobat

gaﬁrli1 di persimpangan lampu trafik Bukit Beruang dan Lebuh Ayer
eroh.

